
ՀՀ ԲԱՐՁՐԱԳՈՒՅՆ ԿՐԹՈՒԹՅԱՆ ՈՐԱԿԱՎՈՐՈՒՄՆԵՐԻ «ՔԱՂԱՔԱՑԻԱԿԱՆ ՇԻՆԱՐԱՐՈՒԹՅՈՒՆ» ՈԼՈՐՏԱՅԻՆ ՇՐՋԱՆԱԿԻ 

ՄԱԿԱՐԴԱԿՆԵՐԻ (ՈՐԱԿԱՎՈՐՈՒՄՆԵՐԻ) ՆԿԱՐԱԳՐԻՉՆԵՐԸ 

ԿՐԹԱԿԱՆ ՄԱԿԱՐԴԱԿ 

(ՈՐԱԿԱՎՈՐՈՒՄ) 
1-ԻՆ (ԲԱԿԱԼԱՎՐ) 2-ՐԴ (ՄԱԳԻՍՏՐՈՍ) 

Որակավորման ընդհանուր  

նկարագիրը (բնորոշումը) 

 Ճարտարագիտության բակալավրի որակավորման 

աստիճան է շնորհվում անձանց, ովքեր ունեն համակողմանի 

և համակարգված գիտելիք և կարողություններ 

քաղաքացիական շինարարության և հարակից ոլորտներում 

մասնագիտական աշխատանք կատարելու և/կամ ուսումը 

շարունակելու համար։ 

 Ճարտարագիտության մագիստրոսի որակավորման 

աստիճան է շնորհվում անձանց, ովքեր ունեն խորը 

մասնագիտացված գիտելիք և կարողություններ 

քաղաքացիական շինարարության ոլորտում 

մասնագիտական գործունեություն և հետազոտություն 

իրականացնելու և/կամ ուսումը շարունակելու համար:   

1. Գիտելիք և իմացություն 

 

 

 

 

 Դրսևորում է հիմնարար գիտելիք շինարարության և ոլորտի 

առաջավոր փորձի, ավանդական և նոր տեխնոլոգիաների ու 

շինանյութերի վերաբերյալ, ինչպես նաև իրազեկ է ոլորտի 

ժամանակակից հետազոտական և գործնական 

աշխատանքներին։   

 Դրսևորում է հիմնարար գիտելիք մաթեմատիկայից և 

ոլորտի հարակից բնական գիտություններից։  

 Դրսևորում է գիտելիքներ ճարտարագիտական 

համակարգերի և գործընթացների հիմնական ու 

ժամանակակիցհասկացությունների , տեսությունների ու 

մեթոդների վերաբերյալ։ 

 Դրսևորում է շինարարությանն առնչվող հարակից և այլ 

միջոլորտային առարկաների վերաբերյալ ընդհանուր 

գիտելիք։ 

  Դրսևորում է ընդհանուր գիտելիք քաղաքաշինության, 

շրջակա միջավայրի և մշակութային ժառանգության 

պահպանության ոլորտներում ՝մասնագիտական 

գործունեություն ծավալելիս։  

 

 

 

 

 Դրսևորում է ընդլայնված գիտելիք մաթեմատիկայից և 

հիմնական բնական գիտություններից։ 

 Դրսևորում է մասնագիտական համընդգրկուն գիտելիք 

շինարարության որոշակի ոլորտների վերաբերյալ։ 

 Դրսևորում է համապարփակ գիտելիք և իմացություն 

շինարարության և դրան հարակից ոլորտների 

ժամանակակից տեսությունների և մեթոդների 

վերաբերյալ, որոնք թույլ են տալիս իրականացնել 

ճարտարագիտական համակարգերի և գործընթացների 

ինքնուրույն հետազոտություն, կառավարում և 

հայեցակարգային մշակում։ 

 Դրսևորում  է ընդլայնված և խորը գիտելիք և իմացություն 

շինարարության ոլորտի հայրենական և միջազգային 

պահանջների/նորմերի և համաձայնագրերի վերաբերյալ: 

2. Գիտելիքի և 

իմացության կիրառում 

 Կարող է արդիական և նորարարական մեթոդների 

օգտագործմամբ կիրառել իր գիտելիքներն ու իմացությունը՝ 

որոշելու, ձևակերպելու և վերլուծելու շինարարության հետ 

կապված գործընթացները։ 

 Կարող է լուծել ճարտարագիտական խնդիրները՝ հաշվի 

առնելով էթիկայի, սոցիալական, իրավական, 

բնապահպանական և տնտեսական գործոնները, ինչպես 

նաև աշխատանքի անվտանգության և հիգիենայի 

կանոնները։  

 Կարող է քննադատաբար և համակարգված օգտագործել իր 

գիտելիք՝ համապատասխան տեղեկատվության հիման վրա  

վերլուծելու և ներկայացնելու իրադարձությունների շարքը։ 

 Կարող է համապատասխան լիազորությունների 

սահմաններում օգտագործել իր գիտելիքը նախագծերի 

պլանավորման, ճարտարագիտական հետազննումների, 

նախագծման, շինարարության իրականացման, 

կառավարման, մշտադիտարկման և շահագործման 

ժամանակ:  

 Կարող է, հիմնվելով տեսության և պրակտիկայի վրա, 

կիրառել շինարարության ոլորտի  առաջադեմ 

հետազոտական մեթոդները՝ նոր տեղեկատվություն և 

գիտելիք ձեռք բերելու նպատակով։ 

 Կարող է կիրառել նորագույն գիտական արդյունքները, 

ժամանակակից գրականության ու տեղեկատվության այլ 

աղբյուրների հիման վրա զարգացնել գործնական 

գիտելիքները։ 

 Կարող է կիրառել տեսական և գործնական խնդիրների 

լուծման նորարարական մրցունակ մեթոդները 

շինարարության և (կամ) միջմասնագիտական 

ոլորտներում, ինչպես նաև սահմանափակ 

տեղեկատվության պայմաններում: 

 

 

 

 

 

 

 

3. Հաղորդակցման, ՏՀՏ և 

տվյալների հետ 

աշխատելու 

կարողություններ 

 Ունի միջանձնային հաղորդակցման, թիմային աշխատանք 

իրականացնելու կարողություններ և էթիկական 

պարտավորություններ։  

 Կարող է մայրենի և առնվազն մեկ օտար լեզվով 

հաղորդակցվել, արդյունավետ բանակցել, մասնագիտական 

և ոչ մասնագիտական հանրությանը ներկայացնել և 

բացատրել տեղեկատվությունը, գաղափարները, 

խնդիրները, փաստերը և որոշումները։  

 Կարող է գործնականում կիրառել անհրաժեշտ մեթոդներ և 

ժամանակակից գործիքներ, այ դ թվում նաև՝ 

տեղեկատվական և հաղորդակցման տեխնոլոգիաները, 

մասնագիտական ոլորտում խնդիրներ լուծելու և 

աշխատանքը դյուրացնելու նպատակով: 

 Կարող է հավաքագրել, մշակել և մեկնաբանել ոլորտին 

վերաբերող համապատասխան քանակական և որակական 

տվյալները տրամաբանական հիմնավորումներ և 

 Կարող է կիրառել մասնագիտական հաղորդակցման 

միջոցները՝ ազգային և միջազգային մակարդակներում 

մասնագիտական և ոչ մասնագիտական լսարանի հետ 

հաղորդակցվելու և եզրակացություններն ու 

հետազոտության արդյունքները ներկայացնելու 

նպատակով։ 

 Կարող է կիրառել առաջադեմ տեղեկատվական և 

հաղորդակցման տեխնոլոգիաները նոր, բարդ խնդիրների 

լուծման և համապատասխան ոլորտում 

հետազոտությունների իրականացման համար։ 

 Կարող է կազմակերպել մարդկային ռեսուրսների 

կառավարման և պլանավորման գործընթացները։ 

 Կարող է մասնագիտական և (կամ) միջմասնագիտական 

ոլորտներին առնչվող քանակական ու որակական 

տվյալների խորը վերլուծություն և գնահատում 

իրականացնել՝ ոչ ամբողջական կամ սահմանափակ 

շինարարական գործընթացների անհրաժեշտ 

վերլուծություններ իրականացնելու համար: 

տեղեկատվության պայմաններում եզրահանգումներ 

անելու և որոշումներ կայացնելու նպատակով: 

 

 

 

4. Ընդհանրական 

իմացական 

կարողություններ 

(ներառյալ 

դատողություններ անելը) 

 Ունակ է դրսևորելու  քննական և ինքնաքննադատական 

մտածողություն։  

 Ունակ է ընկալելու առաջնորդի (ղեկավարի) և 

առաջնորդության (ղեկավարման) սկզբունքների և 

մոտեցումների դերը։ 

 Ունակ է ընկալելու տեխնիկական և բնապահպանական 

հարցերի փոխազդեցությունները և հաշվի առնել դրանք 

շինարարական աշխատանքներ պլանավորելու, 

նախագծելու և իրականացնելու ժամանակ՝ պահպանելով 

որակի ապահովման և ոլորտի չափորոշիչների 

պահանջները։ 

 Ունակ է մասնագիտական ոլորտի խնդիրները 

բացահայտելիս և լուծումներ առաջադրելիս ցուցաբերելու 

ստեղծագործական մոտեցում, ինչպես նաև նոր 

իրավիճակներին հարմարվելու և սովորելու կարողություն: 

 Կարող է ինքնուրույն, անվտանգության կանոնների 

ապահովմամբ և մասնագիտորեն մշակել և ղեկավարել 

շինարարական աշխատանքներ ու կայացնել 

համապատասխան որոշումներ։  

 Կարող է հետազոտել, ձևակերպել և հիմնավորել 

շինարարությանը վերաբերող նոր գաղափարներ և 

առաջադրել ոլորտի տեսական կամ գործնական 

հիմնախնդիրների լուծման նորարարական և 

ստեղծագործական մոտեցումներ: 

 Անհրաժեշտության դեպքում կարող է առաջադրել տարբեր 

տեխնիկական և տեխնոլոգիական լուծումներ։ 

 Կարող է վերլուծել և քննադատաբար գնահատել իր և 

այլոց աշխատանքի արդյունքները: 

5. Ինքնուրույնություն և 

պատասխանատվություն 

(ներառյալ սովորելու 

կարողությունները) 

 Ունակ է գործունեություն ծավալելու իր լիազորությունների 

շրջանակներում, որոշումներ կայացնելու և 

պատասխանատվություն ստանձնելու թիմի անդամների և 

նրանց մասնագիտական զարգացման համար՝ պահպանելով 

ժողովրդավարության սկզբունքները։ 

 Կարող է համապատասխան լիազորությունների 

շրջանակներում և, ըստ մասնագիտացման ոլորտի, մշակել 

շինարարական օբյեկտների նախագծային փաստաթղթերի 

առանձին հատվածներ (հիմք ընդունելով քաղաքաշինական 

փաստաթղթերի պահանջները)։ 

 Կարող է դիտարկել փորձագետների կարծիքները և 

ձևակերպել գործընթացային փաստաթղթերն ու 

հաշվետվությունները։  

 Կարող է իրեն տրված լիազորությունների շրջանակում 

ներկայացնել համապատասխան տեղեկատվություն։  

 Ունակ է գիտակցելու շինարարության ճարտարագետի 

մասնագիտական, էթիկական և բնապահպանական 

պատասխանատվությունը և ընկալելու շինարարական 

աշխատանքների համար կատարվող որոշումների 

ազդեցությունը համընդհանուր և հանրային 

համատեքստում։  

 Կարող է աշխատել միջոլորտային թիմի կազմում և  

գնահատել հարակից մասնագիտությունների դերն ու 

բազմամշակութայնությունը։ 

 Կարող է իր գործունեությամբ նպաստել ազգային և 

համամարդկային արժեքների տարածմանը։ 

 Ունակ է  բացահայտելու  իր կրթական պահանջմունքները և 

հետագա ուսումնառության վերաբերյալ ինքնուրույն 

որոշում կայացնելու: 

 Ունակ է բարդ և անծանոթ աշխատանքային 

իրադրություններում կայացնելու կառավարման 

ռազմավարական նոր որոշումներ՝ հիմնվելով 

համապատասխան մասնագիտական, 

պատմամշակութային, էթիկական և  կայուն զարգացման 

գործոնների վրա։ 

 Կարող է ինքնուրույն կառավարել թիմային 

աշխատանքները և ստանձնել մասնագիտական և 

իրավական պատասխանատվություն թիմում այլոց 

աշխատանքի համար` նպաստելով քաղաքացիական 

հասարակության զարգացմանը։ 

 Կարող է իրականացնել արտադրանքի, գործընթացների և 

համակարգերի մշակման ու նախագծման աշխատանքներ՝ 

հաշվի առնելով անհատների և հանրության կարիքները, 

ինչպես նաև կայուն զարգացման հեռանկարները։ 

 Ունակ է ինքնուրույն բացահայտելու իր հետագա 

կրթության կարիքները և պլանավորելու իր 

հմտությունների ու կարողությունների շարունակական 

զարգացումը։ 

 Կարող է իր գործունեությամբ նպաստել ազգային 

արժեհամակարգի, պատմամշակութային փորձի և 

համամարդկային արժեքների տարածմանը: 

 

Ուսումնառության ծավալը ECTS 

կրեդիտներով՝ 
180-240 60-120 

 


